
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԽՈՇՈՐ ԵՂՋԵՐԱՎՈՐ ԿԵՆԴԱՆԻՆԵՐԻ ՀԱՄԱՐԱԿԱԼՄԱՆ ԵՎ ՀԱՇՎԱՌՄԱՆ ԾՐԱԳԻՐԸ ԵՎ ՄԻՋՈՑԱՌՈՒՄՆԵՐԻ ԿԱՏԱՐՄԱՆ ԺԱՄԱՆԱԿԱՑՈՒՅՑԸ ՀԱՍՏԱՏԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2020 թվականի հունիսի 11-ի N 954-Լ որոշմամբ (այսուհետ՝ Որոշում) հաստատված Հայաստանի Հանրապետությունում խոշոր եղջերավոր կենդանիների համարակալման և հաշվառման ծրագրով (այսուհետ՝ Ծրագիր) սահմանված է Ծրագրի ընդհանուր բյուջեն 2020-2023 թվականների համար՝ 1.44 մլրդ ՀՀ դրամ, այդ թվում 2020 թվականի համար 750.0 մլն ՀՀ դրամ (ներառյալ հարկերը), որը ներառում է նաև 1 գլուխ ԽԵԿ-ի համարակալման և հաշվառման ծառայության ծախսը՝ 300 ՀՀ դրամը: 
ՀՀ վարչապետի 2020 թվականի սեպտեմբերի 29-ի N 02/16.10/45417-2020 հանձնարարականի կատարման շրջանակներում Ծրագրով նախատեսված ականաջապիտակների ձեռքբերման համար ՀՀ ԷՆ-ԲՄԱՊՁԲ-20/59 ծածկագրով մրցույթը հայտարարվել է չկայացած և ֆինանսական միջոցները հետ է վերադարձվել պետական բյուջե՝ ՀՀ կառավարության 2020 թվականի հոկտեմբերի 7-ի N 1651-Ն  որոշման համաձայն։
2021 թվականին Ծրագրի իրականացման նպատակով ՀՀ կառավարության 2020 թվականի դեկտեմբերի 30-ի N 2215-Ն որոշման համաձայն հաստատվել է 230 000,0 հազ. ՀՀ դրամ և 520 000,0 հազ. դրամ՝ որպես առաջնահերթ ծախս (համապատասխան միջոցների առկայության դեպքում)։ Արդյունքում 2021 թվականին բավարար ֆինանսական միջոցների բացակայության պատճառով Ծրագիրը չի իրականացվել։
Միաժամանակ, հիմք ընդունելով «Անասնաբուժության մասին» ՀՀ օրենքի 5-րդ հոդվածի 1-ին մասի 3-րդ կետը՝ «Անասնաբուժության բնագավառում պետական քաղաքականության հիմնական սկզբունքներն ու խնդիրներն են` 3) Հայաստանի Հանրապետությունում կենդանիների առողջության և բարեկեցության միջազգային չափանիշների ու պահանջների ներդրման ապահովումը.» այսօր անհրաժեշտ նախապայման է դարձել Կենդանիների հաշվառման միջազգային կոմիտեի կողմից տրամադրված ստանդարտների համապատասխանելիության հավաստագրի առկայությունը՝ նույնականացման անհատական համարով ականջապիտակի համար։ Ուստի նախագծով նախատեսված պահանջը բխում է Օրենքից և միտված է միջազգային չափանիշների ներդրմանը։  
Սույն նախագծով առաջարկվում է Որոշմամբ սահմանված դրույթներում կատարել համապատասխան փոփոխություններ՝ վերագնահատելով և ճշգրտելով ոչ միայն գնային, այլ նաև Ծրագրի իրականացման հետ կապված այլ գործոնները։
2. Ընթացիկ իրավիճակը և խնդիրները 
2021 թվականին Ծրագրի կատարումն լիարժեք ապահովելու նպատակով ՀՀ էկոնոմիկայի նախարարության կողմից մշակված ««Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» ՀՀ կառավարության որոշման նախագիծը 16.02.2021 թվականի N 01/1656-2021 և 12.05.2021 թվականի N 01/8-1/7246-2021 գրություններով ներկայացվել է ՀՀ վարչապետի աշխատակազմ։  
ՀՀ վարչապետի 2021 թվականի հունիսի 16-ի N 02/16.10/19855-2021 հանձնարարականի կատարման շրջանակներում ՀՀ էկոնոմիկայի նախարարության կողմից քննարկել է Վարչապետի աշխատակազմի ֆինանսատնտեսագիտական վարչության եզրակացությունը, որով առաջարկում է՝ նախ քննարկել Որոշման մեջ համապատասխան փոփոխություն կատարելու հարցը: 
Հարկ է նշել, որ ««Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծի վերաբերյալ ՀՀ ֆինանսների նախարարության կողմից նույնպես առաջարկվել է նախքան վերաբաշխումն իրականացնելն անհրաժեշտ է համապատասխան փոփոխություններ կատարել Որոշման մեջ։
Միաժամանակ հաշվի առնելով այն հանգամանքը, որ Հայաստանի Հանրապետությունը Կենդանիների առողջության համաշխարհային կազմակերպության (այսուհետ՝ ԿԱՀԿ) լիիարավ անդամ-երկիր է, իսկ ԿԱՀԿ-ի օրենսդրական պահանջներից է՝ կենդանիների առողջության և բարեկեցության պահպանումը և ապահովումը։ Ուստի նախագծով նախատեսված դրույթը բխում է միջազգային չափանիշների ներդաշնակեցման պահանջից։ 
3. Կարգավորման նպատակը և բնույթը
Սույն նախագծով առաջարկվող փոփոխությունները հնարավորություն կընձեռնի ապահովել ՀՀ վարչապետի 2021 թվականի հունիսի 16-ի N 02/16.10/19855-2021 հանձնարարականի կատարումն, ինչպես նաև հաշվի է առնվել ՀՀ ֆինանսների նախարարության առաջարկությունը։ 
Նախագծով նախատեսվում է նաև անասնաբույժների շրջանում վերապատրաստման դասընթացների անցկացում և մասնագիտական հաստիքների ստեղծում, քանի որ սույն միջոցառումն իրականացվում է առաջին անգամ և համապետական մակարդակով։ Նախագծում այն ուղղված է ռիսկի հաղթահարման բաժնում, հաշվի առնելով, որ համապատասխան մասնագիտական գիտելիքի և հմտության բացակայությունը կարող է ռիսկային լինել միջոցառման իրականացման ընթացքում։
Միաժամանակ նախագծի ընդունմումը բխում է իրավական ակտերի միջև առկա հակասությունների վերացման անհրաժեշտությամբ։
[bookmark: _GoBack]Սույն նախագծի ընդունմամբ լրացուցիչ ֆինանսական միջոցների անհրաժեշտություն չի առաջանում՝ պետական բյուջեում եկամուտների և ծախսերի ավելացում կամ նվազում չի նախատեսվում:   
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է ՀՀ էկոնոմիկայի նախարարության կողմից։
5. Ծրագրի ֆինանսական բաղադրիչը
Ծրագիրն իրականացվում է յուրաքանչյուր տարի «Պետական բյուջեի մասին» ՀՀ օրենքով ծրագրի գծով սահմանվող միջոցների հաշվին։ Ծրագրի միջոցառումների արդյունավետ իրականացումը կապված է ֆինանսական հետևյալ բաղադրիչներից՝ 
1) անասնաբուժական պարագաների ձեռքբերում, 
2) ներգրավված անասնաբույժների վերապատրաստման դասընթացների անցկացման ծառայության ձեռքբերում,
3) հանրապետությունում տավարաբուծությամբ զբաղվող տնտեսավարողների կողմից բուծվող ԽԵԿ-ի համարակալման և հաշվառման միջոցառման իրականացում։
2020 թվականին ծրագրի պետական բյուջեն ՀՀ կառավարության 2019 թվականի դեկտեմբերի 26-ի N 1919-Ն որոշման համաձայն կազմել է 750 000,0 հազ. դրամ, որը սակայն պատերազմական իրավիճակից ելնելով հետ է վերադարձվել պետական բյուջե։
2021 թվականին ծրագրի պետական բյուջեն ՀՀ կառավարության 2020 թվականի դեկտեմբերի 30-ի N 2215-Ն որոշման համաձայն կազմել է 230 000,0 հազ. դրամ, որը բավարար չի եղել ապահովել հանրապետությունում խոշոր եղջերավոր կենդանիների ամբողջ գլխաքանակի նկատմամբ համարակալման գործընթացի իրականացմանն, ուստի հաստատված ֆինանսական միջոցը հետ է վերադարձվել պետական բյուջե՝ ՀՀ կառավարության 2021 թվականի սեպտեմբերի 24-ի N 1579-Ն  որոշման համաձայն։
2022 թվականին ծրագրի պետական բյուջեն ՀՀ կառավարության 2021 թվականի հուլիսի 12-ի N 1171-Ն որոշման համաձայն կազմում է 884 400,0 հազ. դրամ։
6. ԿԱՊԸ ԿԱՌԱՎԱՐՈՒԹՅԱՆ ԾՐԱԳՐԻ ԵՎ ՌԱԶՄԱՎԱՐԱԿԱՆ ԾՐԱԳՐԵՐԻ ՀԵՏ
Համաձայն ՀՀ կառավարության ծրագրի մասին ՀՀ կառավարության 2021 թվականի օգոստոսի 18-ի N 1363-Ա որոշման 2.4-րդ կետի՝  Գյուղատնտեսությունը բաժնի ապահովել կենդանիների և բույսերի հիվանդությունների կանխարգելման արդյունավետ համակարգի ներդրումը:
7. Ակնկալվող արդյունքը 
Նախագծի ընդունման արդյունքում ակնկալվում է ապահովել «Անասնաբուժության մասին» Հայաստանի Հանրապետության օրենքի 20-րդ հոդվածի դրույթները, ինչպես նաև միջազգային չափանիշների ներդաշնակությունը։
Ծրագրի իրականացման արդյունքում ակնկալվում է ապահովել հանրապետության ամբողջ տարածքով ԽԵԿ-ի տեղաշարժի վերահսկումը և հետագծելիության բարելավումը, նախրի կառավարումը և տոհմասելեկցիոն լայնածավալ աշխատանքների կազմակերպման համար նախադրյալների ստեղծման գործընթացը, կայուն անասնահամաճարակային իրավիճակ՝ կենդանիների, կենդանիների և մարդկանց համար ընդհանուր վարակիչ հիվանդությունների կանխարգելման նոր արդյունավետ համակարգի և հետագծելիության ապահովման նոր մեխանիզմի ներդրմամբ, ինչպես նաև հանրապետությունում զարգացնել ԽԵԿ-ի մսատու և կաթնատու ուղղությունները՝ մրցունակ դարձնելով միջազգային շուկաներում, գյուղատնտեսական կենդանիների ապահովագրության ինստիտուտի կայացման նախադրյալների ստեղծման գործընթացը։ 
